
1. Тағайындалуы
Осы Қағида «ҮМЗ» АҚ Басқармасы жанындағы Тәуекелдерді басқару комитетінің (бұдан әрі – Комитет) мәртебесін, мақсаттарын, функцияларын, құрамын, құқықтарын, жауапкершілігін және қызметінің регламентін айқындайды. «ҮМЗ» АҚ Тәуекелдерді басқару жүйесі шеңберінде әрекет етеді және «ҮМЗ» АҚ Комитеті мен құрылымдық бөлімшелерінің қызметіне қолданылады.
2. Жалпы қағидалар
2.1. Комитет «ҮМЗ» АҚ (бұдан әрі - Қоғам) тәуекелдерді басқару жүйесінің жұмыс істеуі мен даму процесін үйлестіретін «ҮМЗ» АҚ Басқармасы жанындағы тұрақты жұмыс істейтін алқалы, консультативтік орган болып табылады.
2.2. Комитет өз қызметінде Қазақстан Республикасының заңнамасын, Қоғамның Жарғысын, Қоғамның корпоративтік басқару кодексін, Қоғам органдарының шешімдерін, осы Қағиданы, Қоғамның басқа да ішкі құжаттарын басшылыққа алады.
2.3. Комитет Қоғамның Басқармасына есеп береді және оған осы Қағидаға сәйкес Қоғамның Басқармасы берген өкілеттіктер шеңберінде әрекет етеді.
2.4. Комитет қызметін Қоғамның бизнес-әкімшілдеу және тәуекел-менеджмент бөлімі қамтамасыз етеді (бұдан әрі – БӘТМБ).
2.5. Комитеттің шешімдері, қорытындылары Қоғам Басқармасы үшін ұсынымдық сипатқа ие.
3. Комитеттің мақсаты
Комитетті құру мен оның қызметінің мақсаты Қоғамның тәуекелдерді басқарудың корпоративтік жүйесін жетілдіру мен нығайтуда Қоғам Басқармасына жәрдемдесу болып табылады. 
4. Комитеттің функциялары
4.1. Комитет жаңа және қолданыстағы тәуекелдерді, қаржылық шығындарды, ішкі/сыртқы аудиторлық есептерді, сондай-ақ тәуекелдерді реттеудің өзге де мәселелерін қоса алғанда, белгіленген күн тәртібімен тұрақты (тоқсан сайын) отырыстар өткізеді. 
4.2. Комитет келесі функцияларды жүзеге асырады:
4.2.1. ТБЖ жұмыс жоспарын жыл сайын қарау және мақұлдау;

4.2.2. ішкі жобаларды (оның ішінде тәуекелдерді басқару жөніндегі саясат пен қағидаларды) және тәуекелдерді басқару жөніндегі Қоғамның өзге де құжаттарын қарау және алдын ала мақұлдау;

4.2.3. тәуекелдерді басқару бойынша бекітілген құжаттардың мерзімді жаңартылуын және жетілдірілуін, сондай-ақ Қоғам басшылары мен жұмыскерлерін осы құжаттардың талаптары мен аспектілеріне жүйелі оқытуды ұйымдастыруды бақылау;

4.2.4. тәуекелдерді анықтау, жіктеу және бағалау нәтижелері бойынша құрылымдық бөлімшелердің тәуекелдерді басқару жөніндегі ішкі құжаттардағы тәуекелдерді басқару жөніндегі әдістердің қолданыстағы тізбесінен тәуекелдерді басқару әдістерін келісуі;

4.2.5. тәуекелдердің жай-күйін бақылауды және мониторингті жүзеге асыру нәтижелері, Қоғамның тәуекел бойынша ең жоғары рұқсат етілген лимиттерді сақтауы және Қоғам бөлімшелерінің тәуекелдерді басқару жөніндегі ішкі құжаттарды орындауы бойынша ұсыныстарды қарау және дайындау;

4.2.6. қолайсыз әсерлер (оның ішінде қоршаған ортаға, нарықтық жағдайлардың өзгеруіне, форс-мажорлық жағдайлардың басталуына және т. б.) туындаған кезде іс-шараларды жетілдіру бойынша ұсыныстарды қарау және дайындау;

4.2.7. тәуекелдерді басқару процесінде Қоғамның құрылымдық бөлімшелерінің өзара іс-қимылын үйлестіруді жүзеге асыру;

4.2.8. Қоғам Басқармасына тәуекелдерді басқару туралы есепті ұсыну; 

4.2.9. тәуекел-тәбетті қарастыру және мақұлдау;

4.2.10. Қоғам банктеріне лимиттерді қарау және мақұлдау (қажет болған жағдайда);

4.2.11. тәуекелдерді азайту жөніндегі іс-шараларды қоса алғанда, тәуекелдер тізілімін және оған тәуекелдер картасын қарау және мақұлдау;

4.2.12. негізгі тәуекел көрсеткіштерін қарау және мақұлдау;

4.2.13. тиімді ТБЖ ұйымдастыру және қолдау бойынша ұсыныстар дайындау;

4.2.14. сыртқы аудиторлардың, консультанттардың және ішкі аудит қызметінің тәуекелдерді басқару жөніндегі ұсынымдарын қарау, сыртқы аудиторлар, консультанттар және ішкі аудит қызметі анықтаған проблемаларды шешу бойынша Қоғам бөлімшелері қабылдайтын шаралардың тиімділігін қарау;

4.2.15. Комитет қызметінің нәтижелері туралы есепті Басқармаға ұсыну.

5. Комитеттің құрамы
5.1. Комитет Қоғам Басқармасының шешімі негізінде құрылады. Басқарманың шешімімен Комитеттің саны анықталады, Комитеттің Төрағасы мен оның мүшелері сайланады және бекітіледі.
5.2. Комитет қызметіне басшылықты Комитет Төрағасы жүзеге асырады. Ол болмаған жағдайда Комитет Төрағасының міндеттерін Комитет Төрағасының орынбасары орындайды.

5.3. Комитет құрамына Қоғамның негізгі тәуекелдері мен бизнес–процестерінің иелері болып табылатын басшылар, сондай-ақ Қоғамның Ішкі аудит қызметінің өкілі (дауыс беру құқығынсыз бақылаушы ретінде) кіруі тиіс.

5.4. Комитет жұмысына Комитет мүшесі болып табылмайтын Комитет Хатшысы қатысады, ол Комитет жұмысын ұйымдастырушылық және ақпараттық қамтамасыз ету жөніндегі функцияларды жүзеге асырады. Комитет Хатшысы БӘТМБ маманы болып табылады. 
6. Комитеттің құқықтары
6.1. Функционалдық міндеттері шегінде Комитеттің құқығы бар:

1) осы Қағидамен оның құзыретіне жатқызылған кез келген мәселелерді бастамашылық тәртіппен және/немесе Қоғам Басқармасының тапсырмасы бойынша алдын ала зерделеп, қарастыру;
2)  Қоғамның құрылымдық бөлімшелерінен тәуекелдерді басқару мәселелері бойынша шешімдер әзірлеу үшін қажетті ақпаратты сұрату;

3) Қоғам басшылығының келісімі бойынша Қоғамның құрылымдық бөлімшелерінің және Қоғамның еншілес ұйымдарының жұмыскерлерін Қоғамда белгіленген тәртіппен Комитет отырыстарына қатысу үшін, сондай-ақ сыртқы сарапшылар мен консультанттарды тарту;

4)   алдына қойылған міндеттер мен функцияларды орындау үшін қажетті өзге де шараларды қабылдау.
6.2. Комитет Хатшысы өз міндеттерін орындау үшін Қоғамның құрылымдық бөлімшелерінен Комитет отырыстарында қарауға жоспарланған мәселелер бойынша, сондай-ақ Комитет шешімдерінің орындалу барысы туралы ақпарат сұратуға құқылы.

7. Комитеттің жауапкершілігі
7.1. Комитет Төрағасы, Төрағаның орынбасары және мүшелері Комитеттің алға қойған мақсаттары мен функцияларын орындауға, сондай-ақ Қоғамның ішкі құжаттарына сәйкес Комитет жұмысы шеңберінде алынған құпия ақпаратты жария етуге жауапты болады.
7.2. Қоғамның құрылымдық бөлімшелерінің басшылары Комитетке дұрыс емес немесе нақты емес ақпарат бергені үшін Қазақстан Республикасының заңнамасында және Қоғамның ішкі құжаттарында көзделген жауапкершілікке ие болады.
7.3. Комитет мүшелеріне және Комитет құрамына кірмейтін тартылатын қатысушыларға құжаттарды уақтылы ұсыну үшін Комитет Хатшысы жауапты болады. Комитет Хатшысы Комитет жұмысы шеңберінде алынған құпия ақпаратты жария еткені үшін де жауапты болады.

8. Комитет қызметінің регламенті
8.1. Комитет отырыстары күндізгі/кырттай нысанда (тоқсанына бір реттен кем емес) өткізіледі. 
8.2. Комитет отырыстары:

1) Басқарма мүшелері мен Комитет мүшелері;

2) Қоғамның құрылымдық бөлімшелерінің бастамасы бойынша өткізіледі. 
8.3. Комитет отырысы, егер оған Комитет мүшелерінің кемінде жартысы қатысса, заңды болып табылады (кворумы бар). Кворум болмаған кезде Комитет Төрағасы отырысты ауыстыру туралы шешім қабылдайды. Комитеттің шешімі отырысқа қатысып отырған Комитет мүшелерінің көпшілік даусымен қабылданады. Комитеттің әрбір мүшесінің бір дауысы болады. Дауыстар тең болған кезде Комитет Төрағасының дауысы шешуші болып табылады.

8.4. Комитет мүшесінің дауыс беру құқығын Комитеттің басқа мүшесіне немесе Қоғам жұмыскеріне беруіне тыйым салынады.

8.5. Комитет мүшелері дәлелсіз себептермен отырысқа тұрақты түрде келмеген жағдайда, Комитет Төрағасы Қоғам Басқармасының алдында Комитет мүшелерін Қазақстан Республикасының заңнамасында белгіленген тәртіппен жауаптылыққа тарту туралы мәселеге бастамашылық жасауға құқылы.

8.6. Комитет мүшелері Комитет отырысының күн тәртібіндегі қаралып отырған мәселе бойынша «жақтады», «қарсы», «қалыс қалды» деген дауыс беру нұсқаларын көрсете отырып, өз пікірін білдіреді. Комитет отырысы өткізілгеннен кейін 3 (үш) жұмыс күнінен кешіктірмей Комитет хатшысы өткізілген отырыстың хаттамасын жасайды. Комитет отырысының хаттамасын Комитеттің қатысқан мүшелері келісу парағында келіседі және оған Комитет Төрағасы қол қояды.
8.7. Комитет Қоғам Басқармасына Комитет отырысының хаттамасы негізінде отырыстың күн тәртібіне сәйкес Комитет мақұлдаған материалдарды қарауды және мақұлдауды немесе бекітуді ұсынады.  
8.8. Комитеттің қарауына шығарылған мәселелер бойынша Комитеттің шешімдері күндізгі / сырттай дауыс беру арқылы қабылданады және хаттамалармен ресімделеді.  
8.9. Комитет отырыстарына шығарылатын мәселелер бойынша келіспеушілікке байланысты Комитет мүшесінің ерекше пікірі болған жағдайда, мұндай пікір уәжделуге және Комитет отырысының хаттамасына қоса берілуге тиіс.
8.10. Комитет отырысында қаралған мәселелер бойынша Комитет шешімдерінің (отырыстар хаттамаларының) түпнұсқалары БӘТМБ сақталады.
8.11. Комитет Хатшысы хаттамаға қол қойылған сәттен бастап бір жұмыс күні ішінде Комитеттің шешімдерінің (тапсырмаларының) орындалуы үшін жауапкершілік жүктелген құрылымдық бөлімшелердің басшыларына және Комитет мүшелеріне келісу парағын қоса бере отырып, хаттаманың көшірмелерін немесе хаттамадан үзінді көшірмелерді ұсынуға міндетті. 
8.12. Комитет Хатшысы Комитет отырыстарының хаттамасында көрсетілген Комитет шешімдерінің (тапсырмаларының) орындалуына мониторингті және бақылауды жүзеге асырады.
8.13. Комитеттің Хатшысы жұмыста жоқ уақытта (демалыс, іссапар және т.б.) оны БӘТМБ бір маманы уақытша орнын ауыстыруы мүмкін.
9. Есептілік және Комитеттің қызметін бағалау 
9.1. Комитет Қоғам Басқармасына есепті кезеңнен кейінгі кезеңнің 1 тоқсанында жылына 1 (бір) рет Комитеттің қызметі туралы есеп береді. 
9.2. Қоғам Басқармасы жыл сайын Комитеттің қызметі туралы есеп негізінде Комитеттің қызметіне бағалау жүргізеді.
